
Kulturminnefagleg innspel til eventuell riving av våningshus på Mele 
gnr 41 bnr 10 - Osterøy 
 
 
Vi viser til brev datert 19.12.2017 om ovanfor nemnde sak. Hordaland fylkeskommune har vurdert saka som 
regional sektormynde for kulturminnevern.  
 
Kva saka gjeld 
Saka gjeld vurdering av riving av eit SEFRAK-registrert våningshus på Mele gnr 40. bnr.10 i Osterøy 
kommune. VestlandsHus Mjelde AS skal på vegne av eigarane søkje Osterøy kommune om riving. 
 
Kulturminneverdi 
Ut frå SEFRAK-registeret (idnr:1253-0019-022) er syd-delen av våningshuset bygd før 1890 og nordre 
delen er endå eldre. Våningshuset er eit godt døme på ei klassisk lemstove, som innan vestlandsk 
byggeskikk var særleg vanleg frå midten av 1800-talet og fram mot 1900. Tradisjonelt var det to laftekassar 
av lik størrelse med eit skot i mellom på desse bygningane. Skotet vart brukt til kjøkken og arbeidsrom på 
kalde dagar, mens den eine laftekassen var kvardagstove og den andre finstove. Då det vart innlagt pipe 
kunne ein ha lem i halv etasje over stovene. Lemmen/loftet vart brukt som soverom. 
 
Kommune sitt ansvar 
Hordaland fylkeskommune viser til at kommunane har hovudansvaret for å identifisere, verdsetje og forvalte 
verneverdige kulturminne i tråd med nasjonale mål om at tapet av verneverdige kulturminne skal 
minimerast. Kommunen er no i gong med ein kulturminneplan og det er viktig at kommunen tek stilling til 
kulturminner som t.d. gamle lemstover, då fleire av desse både har lokal og regional kulturminneverdi. 
Hordaland fylkeskommune vil handsama saka etter at kommunen har gjort si vurdering av saken. Vise til 
nettsidene våre  https://www.hordaland.no/nn-NO/kultur/kulturminnevern-og-
museum/kulturminnesaker-som-skal-sendast-til-fylkeskommunen/ 

